
SEE a ES eS

O le Lauga
TUSI FAITAU: 1 Samuelu 17:

31-53

MATUA: I Samuelu 17: 39 -

“Ona fai;lea o Tavita ia Saulo,

“‘Ou te le mafai ona alu ma nei

mea, aua ou te le masani ai.’’

Ona tuu ese ai lea e Tavita o mea

nai ia te ia.’

O le tala ia Tavita ma Koliata, o

se tala e olaola pea ma tumau i le

mafaufau. Tavita le tamaitiiti Leoleo

mamoe o Isaraelu, na faiaina ai

Koliata le Toa Taitai Au tino ese o

Filisitia.

Ua fia tuliloaina e se manatu

tapenaga a Tavita mo le fetaiaiga ma

lenei toa malosi.

Ua malie Saulo le tupu o

Isaraelu e talia le mana’o o Tavitaina

ia tuuina atu o ia e tau ma Koliata.

Ua manatu foi Saulo, e ao ona

faaofu ma faaaupega Tavita i ni

ofutau ma ni auupega a se toa. Ua

ia tuuina atu ia Tavita ona ofu, o lona

pulou apamemea, o lona ufifatafa-

ta uamea, ma lana pelu, e alu ma

ia e tau ai ma Koliata. Ae fai mai Tav-

ita, ‘‘Ou te le mafai ona alu ma nei

mea aua ou te le masani ai.;;

O le uiga o le teena e Tavita o

nei mea, e ta’u atu ai, ““Saulo, o ou

ofutau e fetaui lava mo oe.’ O au

auupega foi, e na o oe lava e lelei

ai lona faaaogaina. O loo iai lava a’u

auupega ou te masani ai. E le mafai

ona ou tau i auupega a seisi tagata.”’

O le ala lea ua tuu ese ai e Tav-

ita ofutau ma le pelu a Saulo, ae

tago atu i ana lava mea e masani ai,

o le tootoo leoleo, o lana maata, ma

maa lamolemole na filifili mai le alia.

Ou te manatu, o loo taoto i

totonu o lenei vaega itiiti o le tala ia

Tavita ma Koliata ni aoaoga taua mo

lo tatou ola taumafai mo le Atua ma

lona finagalo.

1. E AO ONA E FAAMAONI | LOU

"AVA TAGATA MAI LE ATUA.

O le mea tonu lea na fai e Tavi-

ta. E lei mana’o Tavita e alu atu pei

o Saulo e tau ma Koliata. Na manatu

lava o ia e alu atu o ia o Tavita le

tamaitiiti leoleo mamoe, aua o lona

tagata lena mai le Atua.

O a9 néi, ua toatele tagata ua

fiafia e faataitai ma kopi aga ma uiga

Oo isi tagata, a ua le amio a a latou

lava aga ma uiga masani. O tagata

ua le fia pei o i lJatou lava, a ua fia

pei o se isi tagata. Ua faataitai aga,

faataitai teuga, faataitai le tautala

ma mea uma. Ua tumu Samoa,

tumu le Ekalesia i tagata ua nao ni

kopi o isi tagata. O le meleina o o

latou tagata moni mai le Atua, pe le

o se agasala ea lea i ona !uma?

2. E AO ONA E TAU | AU LAVA

AUUPEGA MAI LE ATUA:

.O le tasi lea mea taua ua iloa

ile tala ia Tavita. Ua ia teena auupe-

ga mai ia Saulo, e ui ina o ni auupe-

ga e faatuatuaina lo latou malolosi.

Ua mautinoa e Tavita, o le

faaaoga o auupega e le masani ai,

e avea lea ma faalavelave (ae le o

se fesoasoani) i le alotau o le taga-

ta tau. Peitai auupega masani, ua

galulue faatasi le mafaufau ma le

tino i ona faaaogaina mo le mea sili.

Tasi lenei vaivaiga ua malosi ai

le faaletonu i totonu o Samoa ma le

Ekalesia foi. Ua toatele e ua faaao-..

ga auupega a isi tagata i o latou fai-

va e ui ina le masani ai. Ua avea lea

ma mafuaaga o le toilalo, ua avea

foi ma mafuaaga o le le lelei ona

faataunuu 0 tiute.

Ou te manatu lava o le finaga-

lo o le Atua, ina ia tatou faaaoga o

tatou tomai ma taleni mai ia te ia e

fai ai a tatou feau, o auupeca moni

na ua tatou masani e tau ai.

3. E LE O LE AUUPEGA, AE O LE

AUUPEGA FAATASI MA LE ATUA E

MALO Al.

Fai mai Tavita ia Koliata, ‘‘ua e

sau ia te a’u ma le pelu, ma le tao,

ma le tao leoleo, ao a’u ou te alu atu

ia te oe i le suafa o leova

faaolaina tagata e leova i se pelu ma

